
          [image: Cristina López participa no peche dos obradoiros da zona rural organizado en Orbazai]
  
  
          Cristina López participa no peche dos obradoiros da zona rural organizado en Orbazai  
  
          A concelleira amosou o seu compromiso por "ampliar o alcance das asociacións con estes novos cursos que axudan a recuperar as actividades e os oficios da nosa cultura, e innovar noutros".

 A área de Participación puxo a disposición das asociacións veciñais da zona rural unha serie de obradoiros de distintas temáticas.

          Martes, 09 de abril de 2024

          Medio centenar de cidadáns daneses visitan o edificio Impulso Verde  
  
          O inmoble cumpre, a través das visitas que recibe, coa súa importante función didáctica como expoñente internacional do modelo de cidade que lidera a alcaldesa Paula Alvarellos.

          Paula Alvarellos: “O papel dos pedáneos e das pedáneas é fundamental na xestión municipal e clave para o desenvolvemento do noso rural”  
  
          A alcaldesa e a edila de Cohesión Territorial, Ana González Abelleira, mantiveron un encontro cos responsables parroquiais para tratar diversos temas de interese para estas áreas do municipio.

A rexedora anunciou que o próximo 15 maio, coincidindo co Día do Mundo Rural e a celebración de San Isidro Labrador, o Goberno local organizará un acto de homenaxe a esta figura na Casa Consistorial.

Pola súa banda, González Abelleira explicou as melloras que se implementarán no funcionamento dos locais veciñais co obxectivo de optimizar o seu funcionamento e dar cabida á intensa actividade destes puntos de encontro.

          Rubén Arroxo e Alexandre Penas amosan as instalacións da Casa Consistorial a estudantes do colexio Franciscanos  
  
          Os edís explicaron o funcionamento do Concello e contestaron ás preguntas e suxerencias da mocidade.

Nun xogo realizado coas nenas e nenos, simulouse un Pleno Municipal onde o grupo de escolares propuxo distintas iniciativas.

          Comunicado de prensa de Policía Local de Lugo  
  
          Servizos destacados durante a fin de semana do 5 ao 7 de abril/24.

          [image: A Tenencia de Alcaldía colabora co oitavo FaCeLa Fest, festival de música independente que terá lugar no exterior do Auditorio Municipal Gustavo Freire]
  
  
          A Tenencia de Alcaldía colabora co oitavo FaCeLa Fest, festival de música independente que terá lugar no exterior do Auditorio Municipal Gustavo Freire  
  
          Maite Ferreiro: "continuamos a apoiar un festival xa consolidado, que realiza unha importante aposta pola presenza feminina e polos grupos de Lugo".

 O festival volverá celebrarse este ano na fin de semana do 9 ao 11 de maio.

          O Concello denuncia a vandalización dun magnolio recentemente plantado na Praza do Ferrol e pide respecto aos espazos públicos  
  
          O edil de Transición Ecolóxica condenou este acto sucedido na madrugada do mércores e pediu civismo á veciñanza. A árbore, que foi cortada, será reposta nos vindeiros días.

Miguel Fernández apuntou que xa se plantaron 11 magnolios e nas vindeiras datas plantaranse 8 bidueiros, no marco do proceso de renaturalización desta praza.

Así mesmo, estanse acondicionando tres parterres con céspede e distintas especies herbáceas decorativas e de porte pequeno.

          O Executivo de Paula Alvarellos pon ao dispor da hostalería un servizo baixo demanda e gratuíto para a recollida de material nas terrazas provisionais  
  
          O edil de Transición Ecolóxica, Miguel Fernández, informou esta mañá de que o operativo, que ten por obxectivo facilitar a retirada de aveños e realizar unha limpeza viaria en profundidade, estará dispoñible ata o próximo 20 de abril.

Luce Lugo ofrece dúas opcións operativas: pódese solicitar telefonicamente a recollida do material tras desmontar a terraza ou pedir cita previa no punto limpo para evitar esperas á hora de depositalo.

Unha vez retirado o mobiliario é necesario acoutar o espazo ocupado para que o servizo poida limpar o pavimento antes de que aparquen coches.

